
Solidariedade com os independentistas detidos em Vigo
LA HAINE - GALIZA :: 18/09/2012
Diversos grupos de Galiza muestran su solidaridad con las personas detenidas este fin de
semana en Vigo

NOS-UP

NÓS-UP manifesta a sua solidariedade com os cinco compatriotas detidos sábado 15 de
setembro em Vigo numha operaçom conjunta da Guarda Civil e a “Policía Nacional”
espanhola.

Manifestamos a nossa solidariedade com as famílias, amizades e companheir@s das pessoas
detidas.

Denunciamos o tratamento (des)informativo da prática totalidade dos meios de
comunicaçom, atribuindo militáncias, impondo qualificativos, e na prática condenando aos
detidos de delitos, saltando-se a presunçom de inocência.

Frente à impunidade com que atuam os corpos repressivos espanhóis no interior das suas
esquadras, manifestemos a nossa preocupaçom com a integridade física dos quatro detidos
e exigimos a sua imediata liberdade.

A espetacularidade premeditada do operativo tem umha evidente finalidade propagandística
e dissuasória. Frente à proximidade das eleiçons autonómicas e o incremento das luitas
populares em curso contra a ofensiva burguesa, o Estado espanhol procura gerar
permanentes cortinas de fumo e desviar a atençom das maiorias sociais, que facilitem a
agressom permanente contra os direitos nacionais e sociais do povo galego.

Unimos por tanto, a nossa voz, à de aqueles e aquelas que denunciam tanto a repressom
policial e judicial como a intoxicaçom mediática, e reclamamos a imediata posta em
liberdade dos quatro independentistas detidos.

Direçom Nacional de NÓS-Unidade Popular

Galiza, 16 de setembro de 2012

AMI

No passado sábado, quinze de Setembro, os «cuerpos y fuerzas de seguridad del
estado»realizarom umha nova operaçom contra o independentismo, tendo como resultado o
seqüestro de até cinco moços galegos.

O que conhecemos dos feitos, maiormente é devido a informaçom dada polos meios de
comunicaçom que, a sua vez, forom informados diretamente polas forças de ocupaçom. Esta
informaçom fala-nos de cinco moços detidos, quatro já em Madrid incomunicados baixo a

jurisdiçom da «lei anti-terrorista» espanhola e um posto em liberdade. Amais das detençons,
efetuarom-se registros nas vivendas dos detidos e um veículo foi requisado porque
«supostamente» continha explosivos.

Perante esta nova operaçom policial contra o independentismo, da AMI queremos
comunicar que:

Queremos trasladar todo o nosso apoio aos cinco moços detidos o passado 15 de Setembro.
Amais de denunciar a «Lei anti-terrorista» que fai que quatro deles continuem
incomunicados até cinco dias depois do seu seqüestro «legal» por parte da Audiencia
Nacional espanhola. Umha aperta solidária a eles, e às suas familias e amizades.

Denunciar que os meios de comunicaçom continuarom com a sua servidume ao Ministério
de Interior, voltando sacar os tam recurrentes adjectivos de «terroristas«, «radicais
independentistas«, «atentados a punto ocorrer«, etc. Está claro que a presunçom de
inocência no Estado Espanhol só serve para políticos e corruptos, nom para as que
combatem ao régime.

Voltar proclamar que estas últimas quatro detençons nom vam parar ao independentismo
galego. Nom nos vam conseguir amedrentar! A nossa Terra continuará com o seu caminho
de luita e combate contra Espanha e o Capital. Inda ficam muitas batalhas, mas temos a
absoluta certeça de que este é o caminho. Venceremos nós!

Agradecer a rápida resposta popular e solidária que nom se fixo esperar. Já pola madrugada
do Domingo, grupos de solidárias concentravam-se diante das vivendas dos detidos, com a
intençom de apoiá-los. Ontem solidárias em Compostela e em Ourense manifestarom-se
polas ruas das suas respetivas cidades. Hoje é em Lugo e em Vigo.Galiza denuncia o
seqüestro dos seus combatentes!

BRIGA

Setembro 2012

A foto corresponde ao delegado do Governo espanhol na Galiza, Samuel Juárez.

Com este comunicado BRIGA quer expressar umha rotunda mensagem de repulsa à política
de repressom que está a aplicar Espanha no nosso país com a escusa da existência dumha
alegada organizaçom armada. E também, ao funcionamento dos meios de comunicaçom
convencionais como meros e lamentáveis transmissores das consignas policiais.

Dúzias de agentes "antiterroristas", alguns deles chegados de Madrid, participárom
antontem numha operaçom para consumo mediático dirigida a focalizar a atençom sobre o
movimento independentista, ao qual se acussa sistematicamente de qualquer incidente que
tiver a ver com atacar símbolos do poder político e económico.

A dia de hoje, com a habitual falta de informaçom imposta polos tribunais e as leis de
excepçom que mantenhem ilocalizáveis as pessoas detidas, e sem grandes novidades sobre
as acusaçons, para além da terminologia genérica, a juventude independentista organizada

em BRIGA quer enviar umha mensagem de solidariedade e de apoio a amizades, familiares e
companheir@s dos detidos. Também desejamos fazer pública a nossa preocupaçom polo seu
estado físico e anímico quando se acham sobmetidos a umha das maquinárias de violência
mais brutais do mundo: a da polícia e a justícia espanholas.

Queremos vê-l@s fora.

LIBERDADE DETID@S!
SOLIDARIEDADE INDEPENDENTISTA!

CEIVAR

O comité local de Ceivar em Vigo organizou umha assembleia informativa coa presença de
meio cento de pessoas e acordou convocar umha concentraçom para manhá segunda-feira
17 de setembro às 20:30 na rua de príncipe (à altura do Museu de Arte Contenporánea).

Em Compostela o comité local de Ceivar organizou umha assembleia informativa e
posteriormente a esta umha concentraçom solidária que juntou por volta dum cento de
pessoas na praça do pam.

Em Ourense o organismo concentou várias dezenas de solidári@s frente à subelegaçom do
governo da dita cidade. Informando às pessoas presentes dos arrestos.

SOLIDARIEDADE ANTE A REPRESSOM!!

LIBERDADE INDEPENDENTISTAS!!

_______________

https://galiza.lahaine.org/solidariedade-com-os-independentistas-de

